
				এই পাতাটির মুদ্রণ সংশোধন করা প্রয়োজন। 
\0२8 "VkKEt:
প্রসার-প্ৰতিপত্তি ক্রমে হ্রাস হইতেছিল। তখন জৈন ও হিন্দু ধৰ্ম্ম ক্রমশঃ উন্নতিয় পথে অগ্রসর হইতে থাকে। যাগযজ্ঞের প্রতি সাধারণের অনুরাগ বৃদ্ধি হয়। তখন পুরাণোক্ত হিন্দুধৰ্ম্ম সাধারণের ভক্তি-শ্রদ্ধা আকর্ষণ করে।
রাজ্যের প্রায় সর্বত্রই বিষ্ণু, শিব, দুৰ্গা প্রভৃতির মন্দির প্রতিষ্ঠিত হয়। হিন্দুগণ-জৈন ও বৌদ্ধগণের অনুসরণে, গুহামন্দির প্রভৃতি নিৰ্ম্মাণ করেন। দৃষ্টান্ত-স্বরূপ মঙ্গলেশ চালুক্য কর্তৃক বিষ্ণু-মন্দিরের বিষয় উল্লেখ করা যাইতে পারে । খৃষ্টীয় ষষ্ঠ শতাব্দীর শেষভাগে বাদামী নগরে সেই মন্দির নিৰ্ম্মিত হয় ।
মহারাষ্ট্র দেশের দক্ষিণ ভাগে তখনও জৈন ধৰ্ম্মের প্রভাব খর্ব হয় নাই। অষ্টম শতাব্দীর শেষ ভাগে ভারতে জোরওয়াষ্টার ধৰ্ম্মের। প্ৰবৰ্ত্তনা হইয়াছিল। ৭৩৫ খৃষ্টাব্দে, খোরাশান হইতে একদল পাশা আগমন করিয়া সঞ্জানে উপনিবিষ্ট হয়। বোম্বাই প্রেসিডেন্সীর অন্তৰ্গত থান জেলায় অধুনা সঞ্জানের স্থান নির্দিষ্ট হইয়া থাকে। *
崇
রাষ্ট্রকূট বংশ। [ বংশের পরিচয় ;-দণ্ডিদুর্গ ;-দ্বিতীয় গোবিন্দ ও অন্যান্য নৃপতি ;-
অমোঘবর্ষ ;-অন্যান্য রাজগণ ;-রাষ্ট্রকূট সম্বন্ধে বক্তব্য । ] চালুক্য-বংশের সঙ্গে সঙ্গেই রাষ্ট্ৰকুট-বংশের নাম উল্লিখিত হয়। দণ্ডিদুর্গ এই রাষ্ট্ৰকুটংশের প্রতিষ্ঠাতা। বাতাপী অধিকার করিয়া দণ্ডিদুৰ্গ চালুক্য-রাজ্যে প্রতিষ্ঠিত হন। রাজ্য-প্ৰতিষ্ঠার পর দণ্ডিদুর্গ অন্য দেশ-বিজয়ে মনোনিবেশ করেন। কিন্তু তিনি জনপ্রিয় ছিলেন না। তাই তঁহার খুল্লতাত প্রথম কৃষ্ণ দণ্ডিদুৰ্গকে সিংহাসনচ্যুত করিয়া স্বয়ং রাজ্য অধিকার করিয়া লন ।
সিংহাসনে অধিরাহণ করিয়া কৃষ্ণ চালুক্যগণের অন্যান্য রাজ্য অধিকার করেন। তঁহার ংশের একটী শাখা গুজরাটে প্রতিষ্ঠিত হয় ।
কৃষ্ণের রাজ্য-কাল ইতিহাসে বিশেষ প্ৰতিষ্ঠাসম্পন্ন। তঁহারই রাজত্বকালে ইলোরার গুহামন্দির প্রতিষ্ঠিত হয়। কৈলাস-পৰ্ব্বতের সে বিচিত্ৰ কাকশিল্পের তুলনা এ জগতে মিলে না।
米 崇 来源
দ্বিতীয় গোবিন্দ ও অন্যান্য নৃপতি । কৃষ্ণের লোকান্তরের পর তঁাহার পুত্ৰ দ্বিতীয় গোবিন্দ রাজ্যলাভ করেন। তিনি অতি অল্প দিন মাত্ৰ সিংহাসনে অধিষ্ঠিত ছিলেন ।
তাহার লোকান্তরে, ৭৭০-৭৭৯ খৃষ্টাব্দে, তাহার ভ্রাতা ধ্রুব সিংহাসন প্ৰাপ্ত হন। একব ক্ষমতাশালী, মহাপরাক্রান্ত এবং বীরপুরুষ ছিলেন। সিংহাসন-প্ৰাপ্তির পর তিনি প্ৰতিদ্বন্দী রাজন্যবর্গের সহিত যুদ্ধে প্ৰবৃত্ত হন। প্ৰতিদ্বন্দ্বিগণের অনেকেই পরাজিত হইয়াছিলেন। ভীমমলের গুর্জররাজ বৎসরাজকে তিনি সম্পূর্ণরূপে পরাজিত করেন। ভোজরাজ-বিজয়ে তিনি আপনাকে বিশেষ গৌরবান্বিত বলিয়া মনে করিয়াছিলেন।

				 এই পাতা শেষ সম্পাদিত হয়েছে ১৭:২৫টার সময়, ৮ নভেম্বর ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

